Skjal 6

Fra: Høgni Hoydal 
Sendt: 19. februar 2006 22.19
Til: Kristina Samuelsen; Kári P. Højgaard
Cc: Karsten Hansen; Hergeir Nielsen; hergeirn@skulin.fo
Emne: Rætting til Eyka uppískoyti til kæru viðvíkjandi málinum ellis- og røktarheim í Vági
Til Landsstýrismálanevndina.
 

Í teldubrævi sent 15. februar 2006 til nevndina - sum er endurgivið her niðanfyri - vísti eg til kommunustýrislógina §49 um forboð fyri kommunur at lána til avdráttir og grundgav fyri at seta kanningarstjóra.
 

Eg eri júst komin eftir, at ein villa hevur sníkt seg inn í grundgevingarnar hjá mær, har eg skrivi at: "sambært tí, ið alment er upplýst í málinum hevur landsstýrið bjóðað kommununum í sunnaru helvt av Suðuroynni eitt rentu- og avdráttarfrítt lán til tess at kunna fíggja rentur og avdráttir av kommunurnar parti av ellis- og røktarheiminum, har kommunan er byggiharri."
 

Tað, sum er upplýst alment er ikki, at landsstýrið hevur bjóðað kommununum í sunnaru helvt av Suðuroynni eitt rentu- og avdráttarfrítt lán til kommunurnar part av av ellis- og røktarheiminum.
 

Hinvegin upplýsti landsstýrismaðurin í fíggjarmálum á tingfundinum 8. februar 2006, at landsstýrið hevði bjóðað kommununum eitt rentufrítt lán (ið skuldi verða rentufrítt í byggitíðini og við onkrum gjaldsskáa).
 

vinarliga
 

Høgni Hoydal
 

 



From: Høgni Hoydal
Sent: mik 15-02-2006 10.35
To: Kristina Samuelsen; Kári P. Højgaard
Cc: Karsten Hansen; Hergeir Nielsen; hergeirn@skulin.fo
Subject: Eyka uppískoyti til kæru viðvíkjandi málinum ellis- og røktarheim í Vági
Landsstýrismálanevndin
 

Undirritaði skal hervði gera vart við enn eitt ískoyuti til kæruna um fyrisiting løgmans og landsstýrismanna í málinum um bygging av ellis- og røktarheimi í Vági.
 

Eg fari at vísa á, at sambært tí, ið alment er upplýst í málinum hevur landsstýrið bjóðað kommununum í sunnaru helvt av Suðuroynni eitt rentu- og avdráttarfrítt lán til tess at kunna fíggja rentur og avdráttir av kommunurnar parti av ellis- og røktarheiminum, har kommunan er byggiharri.
 

Kommunustýrislógin §49 hevur hesar ásetingar: 
 

§ 49. Ikki er loyvt kommunum at fíggja rakstur, rentur og avdráttir við lántøku ella við inntøku frá sølu av fastari ogn. 
   Stk. 2. Landsstýrismaðurin kann áseta nærri reglur um, nær tað í serføri kann gerast undantak frá ásetingunum í stk. 1.

 

Mær vitandi hevur landsstýrismaðurin ikki ásett nærri reglur eftir hesi lógargrein.
 

Kortini hevur Vágs Kommuan tikið avgerð í málinum á hesum grundarlagi.
 

Eftir mínum tykki er hetta enn ein greið grundgeving fyri, at landsstýrismálanevndin eigur at krevja ein kanningarstjóra at kanna alt málið og gera sínar niðurstøður.
 

vinarliga
 

Høgni Hoydal    
